
«ԴԻԼԻՋԱՆԻ ՄԻՋԱԶԳԱՅԻՆ ԴՊՐՈՑ» ԾՐԱԳՐԻ 2016-2017ԹԹ. ՀԱՄԱՐ ԳՈՐԾԱՐՔՆԵՐԻ ԵՎ ԳՈՐԾԱՌՆՈՒԹՅՈՒՆՆԵՐԻ 
Դիլիջանի միջազգային դպրոցը տարածաշրջանի զարգացմանն ուղղված ռազմավարական նախաձեռնություն է և իր բնույթով երկարաժամկետ, բարեգործական, ոչ կոմերցիոն, անվերադարձ ներդրումային և շահույթ չհետապնդող ծրագիր է: Դիլիջանի միջազգային դպրոցի ստեղծման հիմնական նպատակներից է Հայաստանը դասել կրթական ոլորտում հայտնի, լավագույն երկրների շարքում և տրամադրել ժամանակից, որակյալ կրթություն՝ ընդունված միջազգային չափանիշներով և ազգային հարուստ կրթական ավանդույթներով:
Ծրագրի 2016-2017թթ. համար գործարքների և գործառնությունների սահմանաչափը նախատեսելիս հաշվի է առնվել «Դիլիջանի միջազգային դպրոց» Ծրագրի առանջին փուլի՝ 2013-2015թթ. ընթացքում իրականացված գործարքները և գործառնությունները: Մասնավորապես, որպես հիմք են ընդունվել հետևյալ հանգամանքները.
1. Համաձայն «Դիլիջանի միջազգային դպրոց» ծրագրի շրջանակներում հարկային եվ մաքսային արտոնություններ տրամադրելու մասին ՀՀ օրենքի 2-րդ հոդվածի, «Դիլիջանի միջազգային դպրոց» ծրագիրը ենթադրում է առնվազն 40 մլրդ Հայաստանի Հանրապետության դրամի ներդրմամբ Դիլիջան քաղաքում՝ դպրոցի շինարարության և հետագա շահագործման ապահովման նպատակով: Այսինքն, ինքնին Օրենքը հարկային և մաքսային արտոնությունների տրամադրման համար որպես նախապայման է սահմանում ծրագրի բյուջեի բավականին բարձր ստորին շեմ: 
2. Ավելին, վերջին երկու տարիների ընթացքում Ծրագրի շրջանակներում իրականացված գործարքները բավականին խոշոր են: Այսպես, օրինակ՝ Դիլիջանի միջազգային դպրոցի շենքերի և շինությունների օտարման գործարքի արժեքը միայն կազմում է 39 միլիարդ 600 միլիոն ՀՀ դրամ; կամ 2014 թ.-ը ընթացքում «ՌԴ Պրոջեկտ Մենեջմենթ Արմենիա» ՓԲԸ-ի և «Քեմփ Վենչուրս» ՓԲԻ միջև կնքված ընդհամենը երեք գործարքների ընդհանուր արժեքը կազմում է ավելի քան 35 միլիարդ ՀՀ դրամ:
3. Նաև պետք է հաշվի առնել այն հանգամանքը, որ ծրագիրն իրականացնող ընկերությունների համար 2016-2017թթ. Համար սահմանված գործարք/ գործառնությունների սահմանաչափը գնահատելիս պետք է ի նկատի ունենալ այն հանգամանքը, որ նախատեսվող և կնքվելիք գործարքների զգալի մասն իրականացվում է հենց ծրագիրն իրականացնող ընկերությունների միջև, այսինքն՝ միևնույն գործարք/գործառնության արժեքը ներառված է մի քանի ընկերությունների համար նախատեսված սահմանաչափի մեջ:
4. 2016-17 թթ. –ի համար Ծրագրի շրջանակներում նախատեսվում է իրականացնել Դպրոցի շինարարության երկրորդ փուլը, որը ներառում է նոր մասնաշենքերի և շինությունների կառուցում, առկա կառույցների բարեկարգում, և միայն այս նախագծի նախնական ֆինանասական գնահատականը կազմում է մոտ 40 միլիարդ ՀՀ դրամ: Պետք է հաշվի առնել այն հանգամանքը, որ ծրագրի իրականացման ընթացքում նշված գնահատականը կփոփոխվի: 
